
Llywodraeth Cymru

Peredur Owen Giriffiths AS
Cadeirydd y Pwyllgor Cyllid

15 Tachwedd 2023

Annwyl Peredur,
Adroddiad Cyfnod 1y Pwyllgor Cyllid ar Fil Bwyd (Cymru): Argymhelliad 1

Rwy'n ysgrifennu mewn ymateb i Argymhelliad 1 adroddiad Cyfnod 1 y Pwyllgor Cyllid ar Fil
Bwyd (Cymru) Peter Fox AS.

Argymhelliad 1: Mae'r Pwyllgor yn argymell bod Llywodraeth Cymru, yn y dyfodol, yn
ymrwymo i gynorthwyo Aelodau unigol a/neu Bwyllgorau sy'n cynnig deddfwriaeth drwy
ddarparu gwybodaeth ariannol berthnasol cyn cyflwyno Bil i sicrhau bod costau mewn
Asesiadau Effaith Rheoleiddiol mor gynhwysfawr a manwl & phosibl.

Yn yr adroddiad, mae'r Pwyllgor yn cyfeirio at yr ohebiaeth a gyfnewidiwyd yn ystod y
Bumed Senedd ar Fil Awtistiaeth (Cymru). Hoffwn ailadrodd nad yw safbwynt Llywodraeth
Cymru wedi newid ers fy llythyr ym mis Rhagfyr 2018 a'i fod yn cyd-fynd & chanllawiau'r
Senedd.

Mae'r 'Canllaw i'r Broses ar gyfer Bil Aelod' gan y Senedd yn nodi mai, "Cyfrifoldeb yr Aelod
yw llunio'r Memorandwm Esboniadol, a chaiff gymorth gan dim y Bil a'i Staff Cymorth"
(paragraff 47).

Mae hyn yn cynnwys datblygu'r Asesiad Effaith Rheoleiddiol.
Pan fo Aelod sy'n Gyfrifol yn gofyn am ddata gan Lywodraeth Cymru i gefnogi'r gwaith o
ddatblygu Asesiad Effaith Rheoleiddiol, bydd Llywodraeth Cymru'n darparu'r data hynny ar

yr amod eu bod yn cael eu cadw'n ganolog, eu bod ar gael yn hwylus ac nad oes unrhyw
rwystrau i rannu'r data megis gofynion diogelu data.

Canolfan Cyswllt Cyntaf / First Point of Contact Centre:

Bae Caerdydd « Cardiff Bay 0300 0604400
Caerdydd » Cardiff Gohebiaeth.Mark.Drakeford@llyw.cymru
CF99 1SN Correspondence.Mark.Drakeford@gov.wales

Rydym yn croesawu derbyn gohebiaeth yn y Gymraeg. Byddwn yn ateb gohebiaeth Gymraeg sy’n dod i law yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Ni ddisgwylir i swyddogion Llywodraeth Cymru gasglu data ychwanegol i ategu'r wybodaeth
a gedwir na chynnal dadansoddiad pwrpasol mewn ymateb i gais gan Aelod sy'n Gyfrifol.
Cyfrifoldeb yr Aelod sy'n Gyfrifol am y Bil yw gwneud y gwaith hwn neu ei gomisiynu.

Gwneir pob ymdrech gan Weinidogion Cymru i ymgysylltu &r Aelodau hynny sy'n
llwyddiannus ym malot deddfwriaethol y Llywydd.

Yn gywir,

MARK DRAKEFORD



